
Nunami allamiut pillugit inatsisip allanngortinnegarnera pillugu
inatsisit assigiinngitsut ilaannik Kalaallit Nunaannut
atuutilersitsinissaqg pillugu peqgqussummut missingiut

Nunami allamiut pillugit inatsit peqqussutikkut nr. 150-ikkut, 23. februar
2001-imeersukkut, Kalaallit Nunaanni pissutsinut  naleqqussaanerit
allannguutigalugit, Kalaallit Nunaannut atuutilersinnegarpog.  Ukiuni
kingullerni  EU-p peqqussutai arlallit, Schengenimi sulegatigiinnermut
aamma Kkillegarfiit nakkutiginegarnerannut annertuumik pingaarutegartut,
akuersissutiginegarsimapput, matumani SIS pillugu peqqussutit nutaat
pingasut, EES pillugu pegqussut aamma ETIAS pillugu peqgqussut
ilanngullugit, taakkulu tamarmik nunami allamiut pillugit inatsisip
allanngortinneqgarnera pillugu inatsisit assigiinngitsut aamma Danmarkip
Schengenimi isumagatigiissummik akuersissuteqarnera pillugu inatsisip
allanngortinnegarnera pillugu inatsisit assigiinngitsut atuutilersinneqarnissaat
pillugit pegqussutikkut nr. 759-ikkut, 12. juni 2023-imeersukkut Kalaallit
Nunaanni naammassinegarput.

1. EU-mi inatsisilerinermut tunngasumik aalajangiinerit
uniogqutinnegartussaanngitsut naammassinegarnerisa kingunerisaannik
nunami allamiut pillugit inatsimmi malittarisassat atuutilersinnegarneri

1.1. SIS-ip tamakkiisumik atornegarsinnaanissaanut, nunani pingajuusuni
naalagaaffinni  innuttaasut  inatsisit ~ unioqqutillugit  najugagartut
utertinnegarnissaannut ataatsimoorussamik tamanut atugassiat aamma
ingerlatseriaatsit pillugit Europa-Parlamentip aamma Siunnersuisogatigiit
peqqussutaata 2008/115/EF-ip, 16. december 2008-imeersup (anisitsineq
pillugu peqqussutip), utertitsinissaq pillugu aalajangiinerni nunamut

isernissap inerteqqutiginegarneranut aamma aallarnissamut piffissaliussanut
tunngassuteqartut ilaasa, Kalaallit Nunaannut atuutilersinnegarnissaat
pisariagartinnegarpog. Nunanut allamiunut peqqussummi ilaatinnegartunut,
utertinnegarnissaq  pillugu  aalajangiinerni ~ tamani  aallarnissamut
piffissaliussamik aalajangersaasogassasoq, aamma taamaattogassappat
nunamut isernissamut inerteqquteqarnikkut naalagaaffinni ilaasortaasuni
tamani nunamut isernissagq aamma najugagarnissaq inerteqqutiginegassasoq,
anisitsineq pillugu peqqussummi aalajangersakkat kinguneraat. Nunamut
isernissamut inerteqqutegarnerit aamma aallarnissamut piffissaliussat,
aalajangiinerni aalajangersarneqartut, nunani allamiunut, anisitsineq pillugu
peqqussummi ilaatinnegartunut Kalaallit Nunaannut aalajangersarneqartut,
Danmarkimi ~ naammassinegarnerisut ~ massakkuugallartog ~ SIS-imi
nalunaarutiginegarsinnaanngillat, tassami nunamut isernissamut
inerteqqutegarnerit Kalaallit Nunaannut taamaallaat tunngassutegarmata,
aamma Kalaallit Nunaannut aalajangiinerit  suussusaanni tamani
aallarnissamut piffissaliussaq aalajangersarnegarneq ajormat.

Nunamut  isernissamut inerteqquteqarneq aamma  aallarnissamut
piffissaliussat aalajangersarnegarneri pillugit malittarisassat nunami allamiut
pillugit inatsimmi 8§ 32-imi aamma 33-imi takunegarsinnaapput. Nunami
allamiut pillugit inatsisip Kalaallit Nunaannut atortuulernera pillugu
peqqussutikkut  nr.  150-ikkut,  23.  februar  2001-imeersukkut
aalajangersakkat, taamanikkut imarinegartut imaralugit, aamma Kalaallit
Nunaanni  pissutsinut  nalegqussaanerit  allannguutigalugit, Kalaallit
Nunaannut aalajangersakkat atuutilersinnegarput. Pisuni arlalinni Kalaallit
Nunaannut isernissap inerteqqutiginera  aalajangersarneqassasoq,
taamaalilluni 8 32-imi, Kalaallit Nunaannut atuutilersinnegartumi,
takunegarsinnaavoq. Nunamut isernissap inerteqqutiginegarnerata ganoq
sivisutiginissaa  nalunaarutigineqassasoq,  piffissamit  aallarfiusumit
imaluunniit anisitsinermit atuutilissasoq aamma Kalaallit Nunaannit aninerup
imaluunniit anisitaanerup kingorna gaammammi siullermi gaammatip
aallaggaataanit naatsorsorneqgassasod, aammattaaq ilaatigut
takunegarsinnaavog. § 32-imi aalajangersagaq peqqussutikkut nr. 759-ikkut,
12. juni 2023-imeersukkut allanngortinnegarpoq, tassani Naalagaaffinnit
Peqatigiinnit imaluunniit Den Europeaeiske Unionimit aalajangikkamik
nunamut isernissag aamma aqqusaarnissap aalajangiiffiginegarnerani,
nunami allamioq iliuutsinik Killiliisunik killilersuinerni ilaatinnegarnerat
pillugit imm. 8 ilanngunneqgarpog. Kalaallit Nunaanni najugagarnissamik
akuersissut pillugu ginnuteqaatip itigartitsissutiginegarnera,
najugagarnissamik akuersissutip taamaattup arsaarinnissutiginegarnissaa
pillugu aalajangiineq aamma 88 25 a imaluunniit 25 b malillugu Kalaallit

Nunaannit  anisitaanissaq  pillugu  aalajangiineq,  aallarnissamut
piffissaliussamik  imagassasoq, 8  33-imi, Kalaallit  Nunaannut
atuutilersinnegartumi, takunegarsinnaavog.

Nunami allamiut pillugit inatsisip Kalaallit Nunaannut atuuttup missiutikkut
matumuuna takunegarsinnaasukkut allanngortinnegarnissaa
aallarnerniarnegarpoq, taamaalilluni nunamut isernissap
inerteqqutiginegarnera, anisitsineq pillugu pegqussummut naalagaaffinnut
ilaasortaasunut  tamanut atuuttumik aamma taamaammat SIS-imut
nalunaarutegarsinnaaneq pissalluni, aalajangersarneqarsinnaalissalluni.

Kalaallit Nunaanni aamma Danmarkimi  nunamut isernissamut
inerteqqutegarneq aamma aallarnissamut piffissaliineq pillugit malittarisassat
naalagaaffeqatigiinni  assigiissarneqarnerat, 88 32-ip aamma 33-ip
aagqginnegarnerisa atuutilersinnegarnerisa kingunerissavaat.
Aalajangiinernut, Kalaallit Nunaannut aalajangernegartunut, nunamut
isernissamut inerteqquteqarneq aamma utertitsinissaq pillugu aalajangiinerit,
nunami allamiut pillugit inatsimmi 8§ 58 g, peqqussutikkut nr. 759-ikkut, 12.
juni 2023-imeersukkut Kalaallit Nunaanni naammassinegartog, aamma
Kalaallit Nunaata avammut Killegarfiinik nakkutiginninnissap aamma
nakkutilliinissap qulakkeernegarnissaanut Danmarkip pisussaaffigisaa,
ileggog malillugu imaluunniit inatsisilerinermut tunngasumik akuerisaanera
apeqqgutaatinnagu Danmarkip Schengenimi avammut Killegarfigisaa,
malillugu tamakku pillugit pegqussutinut naapertuuttumik SIS-imut
nalunaarutiginegarsinnaalernerat, tamatuma aammattaaq tunngavilissavaa.

Nunami allamiut pillugit inatsimmi 8§ 50-p aamma 50 a-p, Danmarkimi
nunami  allamiut  pillugit  inatsimmi  atuuttumi  ogaasertaasunut
naapertuuttumik nutarternegarnissaat, 8 32-imut aagqinnegartumut aamma
peqqussutip allanngortinnegarnerani ilassutitut ilaapput. Nunamut isernissap
inertegqutiginegarnerata sivisussusiata, qularnaatsumik Danmarkip nunat
tamat akornanni pisussaaffiinik akerliunissaanik kingunegartussaassappat, 88
50 imaluunniit 50 a malillugit aalajangiinernut atatillugu § 32 malillugu
nunamut  isernissap  inerteqqutiginegarnerata  sivikillinegarnissaannut
periarfissiinissaq pissutigalugu tamanna pivoq. Danmarkimi nunami allamiut
pillugit  inatsimmi 8  32-imut taanna  assinguvoq  aamma
naalagaaffeqatigiinnerup iluani assigiissaaneq taamaaliornerup
qulakkiissavaa.

8 33-ip aaqginnegarnerata Kkingunerisaanik nunami allamiut pillugit
inatsimmi 88 33 a aamma 33 b Kalaallit Nunaanni pissutsinut

naleqqussaanerit allannguutigalugit, nunami allamiut pillugit inatsimmi
Kalaallit ~ Nunaannut atuuttumi ilanngunnegarnissaat,  peqqussutip
allanngortinnegarnerani aamma ilaavoq. Najugagarnissamik akuersissut
pillugu ginnutegaatit arlaallit aamma Kalaallit Nunaannut aalajangiinerit
suliareqqgitassanngortinnegarneri pillugit  suliarinninnerup  nalaani
najugagarnissamik akuersissummik ginnutegarnerup nalaani
nunamiissinnaanerup suli nalunaarutigineqgarsinnaanerata periarfissaanissaa
pissutigalugu tamanna pivoq. Nunami allamiog najugagarnissamik
akuersissutegarnissaq pillugu ginnutegaatip suliarinegarnerata nalaani
nunamiinnissamut pisinnaatitaaffeqarnera, najugagarnissamik
akuersissummik ginnutegaatip suliarinegarnerata nalaani
nunamiissinnaanerup kinguneraa.  Aalajangiinerit aalajangersimasumik
suussusillit naammagittaalliuutiginegarneranni aamma sivitsuinissaq pillugu
ginnutegarnermi kinguartitsinermik sunniuteqartitsinermik periarfissamik
aammattaaq tamanna tunniussivoq. Najugagarnissamik
akuersissutegarnissaq pillugu ginnutegaatip suliarinegarnerata nalaani
nunamiissinnaaneq aamma Kinguartitsitsinermik sunniuteqgartitsisinnaaneq
pillugit malittarisassat siusinnerusukkut 8 33-iusumi
takunegarsinnaasimammata maluginiarnegassaag.

Nunami allamiut pillugit inatsimmi 8 32-p nutaamik
ogaasertaliornegarnerata, aamma Schengenimi paasissutissiuinermi systemip
(SIS-ip) Kalaallit Nunaanni atuutilersinnegarnissaanik  siunnersuutip
kingunerisaanik, aammattaag nunami allamiut pillugit inatsimmi § 58 g, imm.
1, nr. 10-p eqgunneqarnissaa aallarnerniarnegarpoq, tamatumalu kingorna
nunami allamiog § 32, imm. 1, nr. 2 malillugu nunamut isernissamut
inerteqquteqarnermik  nalunaarfiginegarsimappat, nunani  allamiunut
ogartussaasunit ~ nunami  pingajuusumi innuttaasog  Schengenimi
paasissutissiuinermi  systemimi  (SIS-imi)  kissaatiginegqanngitsutut
nalunaarutiginegassaag.

Tassunga atatillugu, Danmarkimut nunami allamiut pillugit inatsimmut
atuuttumut naapertuuttumik, piginnaatitsineq pillugu 88 58 g, imm. 4-imi
aamma 58 h, imm. 3-mi aalajangersakkat aammattaaq aallarnerniarnegarput.
SIS-imut  nalunaarutiginninnerit, SIS pillugu peqqussut imaluunniit
utertitsinissaq pillugu SI1S-pillugu pegqussut malillugu suliarinegartut, nunani
allamiut pillugit ogartussaasut akornanni suliassiissutiginegarsinnaanerat,
matumani  piffissap  allaffimmiiffiusartup  nalinginnaasup  avataani,
allannguutit kinguneraat. Nunani allamiut pillugit ogartussaasut imm. 1
malillugu siunnersuinissamik siunnersuutegarsinnaanermut
piginnaatinnegarnerat  pillugu, matumani nunani allamiut  pillugit

ogartussasoq alla sinnerlugu, malittarisassat erseqqginnerusut
aalajangersarneqgarsinnaanerat, allannguutit aammattaaq kinguneraat.

Naggataagut 88 32-ip, 33-ip, 33 a-p aamma 33 b-p ilanngunnegarnerisa
kingunerisaannik allannguutit Kingunerisaanik suli allanngortitsinerit
annikinnerusut ilaatinnegarput. Nunami allamioq, nunami allamiut pillugit
inatsimmi 8 32 malillugu nunamut isernissamut inerteqqutegarnermik
nalunaarfiginegartoq, nunamut isernissamut inerteqqutegarnerup
annertussusaa aamma inatsisilerinermut tunngasumik Kkingunissai pillugit
ilitsersuunegarnissaa inatsisitigut  tunngavilernegarnissaa, allannguutit
kingunerisaannik allanngortitsinerit ilaatigut qulakkiissavaat. Allannguutit
tekniskiusumik pissuseqgarput aamma inatsisinik atuuttunik
ingerlatitseqqillutik. Allannguutissatut siunnersuutiginegartut 88 46-imi, 48-
imi, 49-imi, 53-imi aamma 53 a-mi takunegarsinnaapput.

1.2. Aallaggaasiussami SIS-, EES- aamma ETIAS pillugit pegqussutit
taaneqartut saniatigut, nunani pingajuusuni innuttaasunut najugagarnissamik
akuersissutit assigiiaartumik ilusilersornegarnissaat pillugit pegqussummik
kiisalu sunniutegarluartumik sulegatigiissinnaanermut paasissutissanillu
avitseqatigiissinnaanermut  killiliussat aalajangersarnegarnerat  pillugit
peqqussutit marluk, aamma Schengenimi suleqgatigiinnermut annertuumik

pingaarutegartut, EU-p  akuersissutigisimavai. Najugagarnissamik
akuersissutit assilinegarnissaasa aamma peqquserlulluni
allanngortinneqgarnissaasa  akornusernegarnissaat ~ aamma inatsisit
uniogqutillugit nunasiartornerit pitsaaliornegarnissaannut

akiornegarnissaannullu ilanngussinissag, nunani pingajuusuni innuttaasunut
najugagarnissamik  akuersissutit assigiiaartumik ilusilersornegarnissaat
pillugit peqqussutip ilaatigut siunertaraa. Schengenimi killegarfinni avallerni
nakkutilliinermi naammassisagarsinnaassutsip pitsanngortinnegarnissaanik,
inatsisit uniogqutillugit nunasiartortarnerup pitsaaliornegarnissaanut aamma
akiornegarnissaanut ~aamma  Schengenimi  suliassagarfiup  iluani
isumannaatsuunissap gaffasissumik Killilernegarnissaanut ilanngussinissadg,
sunniuteqgarluartumik sulegatigiissinnaanermut paasissutissanillu
avitseqgatigiissinnaanermut  killiliussat  aalajangersarneqgarnerat  pillugit
peqqussutit siunertagarput.

Nunami allamiut pillugit inatsisip allanngortinnegarnera pillugu inatsisikkut
nr. 463-ikkut, 18. maj 2011-imeersukkut, (nunani pingajuusuni
naalagaaffinni  innuttaasut  inatsisit  uniogqqutillugit  najugagartut
utertinnegarnissaannut ataatsimoorussamik tamanut atugassiat aamma
ingerlatseriaatsit pillugit pegqussutip malitsigisaanik allanngortitsinerit il.il.),

nunani  pingajuusuni  innuttaasunut  najugagarnissamik  akuersissutit
assigiiaartumik ilusilersornegarnissaat pillugit peqqussut, Danmarkimi
naammassinegarpog. Inatsit Kalaallit Nunaannut atuutinngilag, kisianni
inatsimmi 8§ 3 malillugu, kunngip peqqussutaatigut tamakkiisumik
ilaannakortumilluunniit, Kalaallit Nunaanni pissutsinut naleqqussaanerit
allannguutigalugit, Kalaallit Nunaannut atuutilersinnegarsinnaavoq.

Nunami allamiut pillugit inatsisip, inunnut Ukrainimit qimaatitanut
utaqgiisaagallartumik najugagarsinnaanermut akuersissutit pillugit inatsisip,
aamma angerlamut angalanissamut inatsisip allanngortinnegarneri pillugit
inatsisikkut nr. 1575-ikkut, 12. december 2023-imeersukkut (Nunami
allamiut Danmarkimut isernerat aamma najugagarnerat pillugit ogartussaasut
aamma politiit  nakkutilliinermut  sakkuisa patajaallisarnegarnerat),
sunniuteqgarluartumik sulegatigiissinnaanermut paasissutissanillu
avitseqgatigiissinnaanermut  killiliussat  aalajangersarneqgarnerat  pillugit
peqqussutit  malitsigisaannik, nunami allamiut  pillugit  inatsimmi
allanngortitsinerit pisariagartinnegartut naammassinegarput. Inatsit Kalaallit
Nunaannut atuutinngilaq, kisianni inatsimmi 8§ 7 malillugu, kunngip
peqqussutaatigut tamakkiisumik ilaannakortumilluunniit, Kalaallit Nunaanni
pissutsinut  naleqqussaanerit  allannguutigalugit, Kalaallit Nunaannut
atuutilersinnegarsinnaavog.

Najugagarnissamik akuersissutit assigiiaartumik ilusilersornegarnissaat
pillugit peqqussutip kiisalu sunniuteqarluartumik suleqatigiissinnaanermut
paasissutissanillu avitsegatigiissinnaanermut Killiliussat
aalajangersarneqgarnerat pillugit peqqussutit, Danmarkimi peqqussutit
naammassinegarnerinut  pingaarnertut assingusut, Kalaallit Nunaanni
naammassineqgarnissaat missingiutikkut aallarnerniarnegarpog.

1.3. Isernermut- aamma aallarnermut systemip piffissap ingerlanerani
aallartitikkiartuaartinnegarnissaa pillugu EES pillugu pegqussummut
naapeqatigiiffissatut siunnersuut pillugu Siunnersuisoqatigiit Europa-
Parlamentillu akornanni 2025-imi maajimi isumagatigiinneq angunegarpog.
Peqqussutip inaarutaasumik 2025-imi juulimi akuersissutiginegarnissaa
naatsorsuutiginegarpog.

Nunami allamiut pillugit inatsisip, akuunerulersitsinissamut inatsisip aamma
gallunaatut ilinniartinnegarnissaq pillugu inatsisip allanngortinnegarneri
pillugit inatsisikkut nr. 756-ikkut, 20. juni 2025-imeersukkut (Aappaasumut
nakuusernerup  malitsigisaanik  najugagarsinnaanermut  akuersissutip
atatiinnarnegarnissaa pillugu malittarisassat allanngortinnegarnerat il.il.,

atorunnaarsitsisarneq pillugu malittarisassanit naalagaaffimmit aallartitaasut
taakku ilaqutaasa ilaasut mininnegarnerat, ilaqutariit
ataatsimuulerseqqginnegartarnerannut  suliassagarfimmi EU-mi sulisaatsip
inatsisinngortinnegarnera, isernermut- aamma aallarnermut systemi pillugu
EES pillugu peqqussutip aamma ilaasut pillugit siuningaani paasissutissat
katersornegarneqartarnerat nuunneqartarnerallu  pillugit APl pillugu
peqqussutip piffissap ingerlanerani aallartitikkiartuaartinnegarnissaat il.il.)
Danmarkip peqqussummut tassunga ilanngunnissaa siunertaralugu, nunami
allamiut  pillugit inatsimmi allanngortitsinerit  pisariagartinnegartut
naammassineqgarput.

Isernermut- aamma aallarnermut systemip piffissap ingerlanerani
aallartitikkiartuaartinnegarnissaa  pillugu EES pillugu  pegqussutip,
Danmarkimi peqqussutip naammassinegarnerinut pingaarnertut assingusoq,
Kalaallit Nunaanni naammassinegarnissaa missingiutikkut
aallarnerniarnegarpog.

ETIAS pillugu peqqussut pillugu aalajangersakkap atorunnaarsinnegarnissaa
ikkutegginnegarnissaalu tassunga atatillugu aallarnerniarnegarpoq. Taanna
taamaallaat inatsisilerinikkut pitsaassutsinik isumaannerinninneruvog.

Kalaallit Nunaanni  visummimik pegarnissamik pisussaaffeqarlutik
innuttaassusillit, nuna tamakkerlugu gaammatit 3  qgaangerlugit
najugagarsinnaanerannut periarfissaq pillugu nutaamik ikkusseqginnissag,
tassami tassunga atatillugu pegqussummi nr. 759-imi, 12. juni 2023-
imeersumi  aalajangersakkap nutaamik oqaasertaliornegarnerani taanna
siunertarineganngitsumik peernegarmat, nunami allamiut pillugit inatsimmi,
kunngip peqqussutaatigut nr. 150-ikkut, 23. februar 2001-imeersukkut
Kalaallit Nunaannut atuutilersinnegartumi 8§ 4, imm. 3-mi aalajangersakkap
aammattaaq missingiutikkut ikkuteqginnegarnissaa aallarnerniarnegarpog.

Tamatuma saniatigut, taama tulliullutik, 8. december 2022-imeersumi, 25.
april  2023-imeersumi  aamma  30. december  2023-imeersumi
Siunnersuisogatigiit aalajangiineri nutaat tunngavigalugit, nunat sorliit
Schengenimi  isumagatigiissummi  nunatut ilaasortaanersut  pillugit,
missiutikkut § 2 a, imm. 2-p allanngortinnegarnissaa aallarnerniarnegarpog.

Tamanna pillugu pinegartog EES pillugu peqqussut  malillugu
pisussaajunnaarsinnegarsimanngippat, isernermut- aamma aallarnermut
systemimi inunnut ataasiakkaanut suliamut mappimik pilersitsinermi
atornegartussamik imaluunniit isernermi- aamma aninermi nakkutilliinissag

siunertaralugu, nunami allamiup timikkut asseganngitsumik ilisarnaatit
pillugit paasissutissat pisariagartinnegartut tunniutissagai, nunami allamiup §
39, imm. 5-imi periarfissaliissummik ilanngussisogarnissaa aammattaaq
aallarnerniarneqgarpog.

Schengenimi sulegatigiinneq aamma EU-mi inatsisilerinermut tunngasumik
aalajangiinerit pillugit ilanngussaqg 1 innersuussutiginegarpoq.

2. Sivisunerusumik najugagarnissamik visummip (visummip sivisuumik
atuuttussap) atulersinnegarnissaa pillugu malittarisassat
atuutilersinnegarneri

Nunami allamiut pillugit inatsimmi § 4a, imm. 2 (aallaggaataani imm. 3-

jusimasoq), visummip sivisuumik atuuttussap, Danmarkimut atuuttussatut
killilerneqgartup, atulersinnegarnissaanik imagartog, nunami allamiut pillugit
inatsimmi Danmarkimut atuuttumi, Siunnersuisoqatigiit peqqussutaata (EF)
nr. 380/20081-p, ilaatigut najugagarnissamik akuersissutit, siusinnerusukkut
EU-mi  najugagarsinnaanermut  maeerkitut nipitittakkatut ilusilerlugu
uppernarsaatitut ~ atulersinnegarsinnaasartoq, taamaallaat  timikkut
asseganngitsumik ilisarnaatitalimmik najugagarnissamik uppernarsaammik
atulersitsisogarsinnaanissaat, atortuulersinnegarneranut  atatillugu
ilanngunneqarpog. Nunami allamiut nunami angerlarsimaffigisaani
najugaanut toggaannartumik timikkut asseganngitsumik ilisarnaatitalimmik
najugagarnissamik uppernarsaammik nassinnegarnissaanut
isumannaallisaanermut tunngasumik ilaatigut naleqquttutut
isigineganngimmat, nunami pingajuusumi innuttaassusillit, Danmarkimi
najugagarnissamik akuersissummik nalunaarfiginegarsimasut, ganoq ilillutik
togqgaannaq imaluunniit nunani Schengenimi isumagatigiissummi ilaasuni
isersinnaanerat aamma najugagarnissamik uppernarsaammik
atulersinnegartumik  pisinnaanerat  pillugit, nutaamik sulisaatsimik
aalajangersaasoqarnissaanik pisariagartitsineq pilersimavog. Inatsisissatut
siunnersuut nr. 167, 16. marts 2011-imeersoq innersuussutiginegarpog.

Nunami allamiut pillugit inatsimmi § 4 a, imm. 2 Kalaallit Nunaannut
atuutilersinneganngilagq. Taamaattoq nunani allani gallunaat sinniisoqarfiisa
visumminik sivisuumik atuuttussanik Kalaallit Nunaannut
atuuttuussuseqartunik aalajangiisinnaaneq aamma piginnaatitaaneq pillugit,
nunanut allamiunut, Kalaallit Nunaanni najugagarnissamik
nalunaarutegarfiginegartunut, Kalaallit Nunaannullu isersinnaanissaq
siunertaralugu visummimik atorfissagartitsisimasunut, Udlandingestyrelsi

1 RADETS FORORDNING (EF) Nr. 380/2008 af 18. april 2008 om andring af forordning (EF) nr.
1030/2002 om ensartet udformning af opholdstilladelser til tredjelandsstatsborgere

(US) aamma Styrelsen for International Rekruttering aamma Integration
(SIRI) ukiut amerlasuut ingerlaneranni aalajangersimasumik sulisaatsimik
pilersitsisimapput.

Nunami allamiut pillugit inatsimmi 8§ 4 a, imm. 2-p, Kalaallit Nunaanni
pissutsinut  naleqqussaanerit allannguutigalugit, Kalaallit Nunaannut
atuutilersinnegarnissaa aallarnerniarnegarpog. Sivisunerusumik
najugagarnissamik visummimik (visummimik sivisuumik atuuttussamik),
taamaattoq sivisunerpaamik piffissami ukiumik 1-mik sivisussusilimmik
atuuffegartussamik, nunami allamiunut, suliat suussusaanni tulliuttuni
najugagarnissamik  akuersissummik  nalunaarutegarfiginegarsimasunut,
Kalaallit Nunaannut killegartinnegartumik  atulersitsinissamut, nunami
allamiut pillugit inatsisip Kalaallit Nunaannut atulersinnegarnera pillugu
peqqussummi erseqqissumik periarfissaliissummik pegalernissaa, tamatuma
kingunerissavaa: 1) Nunami allamiunut, siusinnerusukkut qallunaatut
innuttaassuseqarsimasunut, najugagarsinnaanermut akuersissutegarnissaq
pillugu suliani, 2) Inunnut Kalaallit Nunaanni najugagartunut ilaquttatut
attaveqgarnerup malitsigisaanik najugagarsinnaanermut akuersissutegarnissag
pillugu suliani, 3) Kalaallit Nunaanni sulinermut imaluunniit
inuussutissarsiornermut  tunngasunik eqqarsaatigisassat malitsigisaannik
najugagarsinnaanermut akuersissutit pillugit suliani, 4) Upperisamut
tunngassuteqartumik  ajogersuisutut  il.il.  imaluunniit  suliffimmi
sungiusarnissaq siunertaralugu ilinniartutut- imaluunniit au pair-itut
najugagarneq pillugu najugagarsinnaanermut akuersissutegarnissaq pillugu
suliani, 5) Inunnut, upperisamut tunngassuteqartumik ajogersuisutut il.il.
imaluunniit ilinniartutut imaluunniit suliffik tunngavigalugu Kalaallit
Nunaanni najugagarsinnaanermut akuersissummik pisimasut ilaqutaannut
ingerlagataasunut najugagarsinnaanermut akuersissutit pillugit suliani.
Nunami allamiup Kalaallit Nunaannut isersinnaanera aamma timikkut
asseganngitsumik ilisarnaatitalimmik najugagarnissamik uppernarsaammik
atulersinnegartumik  pisinnaanera, visummip sivisuumik atuuttussap
atulersinnegarnerani siunertarinegarpog.

Pegqussummi 8§ 46, imm. 1 malillugu, US aamma SIRI suli tassaassapput
Kalaallit Nunaannut visummimik sivisuumik atuuttussamik atulersitsineq
pillugu aalajangiisussat. Soorlu aamma aalajangiinerit, Kalaallit Nunaannut
visummimik sivisuumik atuuttussamik atulersitsineq pillugu US-imit aamma
SIRI-mit aalajangerneqartut, Kalaallit Nunaanni najugagarnissaq pillugu
aalajangiinerit  allat US-imit aamma SIRI-mit aalajangerneqartut
ministeregarfimmut aamma naammagittaalliuutiginegarsinnaasut assigalugit,
peqqussummi 8§ 46, imm. 2 malillugu Udlendinge- aamma
Integrationsministereqarfimmut naammagittaalliuutiginegarsinnaassapput.

3. Kalaallit Nunaanni najugagarnissamik akuersissummik gqinnutegaatit
suliarinegarneri akiliutinik aningasalersornegartoq

Nunami allamiut pillugit inatsimmi 8 9 h malillugu, Danmarkip nunat tamat
akornanni  pisussaaffiini  imaluunniit EU-mi  malittarisassat  allatut
naalakkiutegartoganngippata, nunami  allamiog,  kingusinnerpaamik
ginnuteqaammik tunniussinermi peqatigisaanik, nunami allamiut pillugit
inatsimmi aalajangersakkat arlallit taagornegartut malillugit akiliummik
akiliissaaq.  Taamaalilluni nalilersuinerup piviusup Kkingorna, nunami
allamiumut kinaagaluarnersumut akiliummik akiliinissamik piumasagaat
avaggunneganngippat, Danmarkimi najugagarsinnaanermik akuersissummik
ginnutegaatip,  aalajangiinermut ~ naammagittaalliuutip  imaluunniit
najugagarsinnaanermik akuersissummik aalajangiineq pillugu suliap
suliareqqinneqarnissaa pillugu noggaassut, akiliummik akiliinissamik
piumasaqgaateqarfiuvoq. Akiliut  aningaasartuutit  tunngavigalugit
akilernegassasoq, 8 9 h, imm. 4-mi takunegarsinnaavog.

Nunami allamiut pillugit inatsimmi § 9 h-p, Kalaallit Nunaanni pissutsinut
naleqqussaanerit allannguutigalugit, Kalaallit Nunaannut
atuutilersinnegarnissaa aallarnerniarnegarpog. Nunami allamiut pillugit
inatsit pillugu Kalaallit Nunaannut peqgqussummi tulliuttut pillugit
akiliummik akileegqusisogarnissaanut periarfissaliissuteqalernissaa
tamatuma kingunerissavaa, 1) nunanit allamiunut, siusinnerusukkut
gallunaatut innuttaassuteqartut, najugagarsinnaanermik akuersissummik
ginnuteqaammut, 2) inunnut Kalaallit Nunaanni najugalinnut ilaqutariinnut
tunngasumik atassuteqarnerup malitsigisaanik  najugagarsinnaanermik
akuersissummik ginnutegaammut, 3) Kalaallit Nunaanni sulinermut
imaluunniit  inuussutissarsiornermut  tunngasumik  eqgarsaatigisassat
malitsigisaannik najugagarsinnaanermik akuersissummik ginnutegaammut,
4) upperisarsiornermut tunngasumik nalunaajaasutut iLil.
najugagarsinnaanermik akuersissummik ginnuteqaammut, 5) ilinniartutut
imalluunniit ~ suliffimmi  sungiusarnissaq-  imaluunniit au  pairitut
najugagarnissagq siunertaralugu najugagarsinnaanermik akuersissummik
ginnuteqaammut,  6)  inunnut  upperisarsiornermut  tunngasumik
nalunaajaasutut Kalaallit Nunaanni najugagarsinnaanermik akuersissummik
pisimasunut ilaqutaasutut ilasimasunut najugagarsinnaanermik
akuersissummik ginnuteqgaammut, 7) inunnut ilinniartutut imaluunniit
suliffegarneq tunngavigalugu Kalaallit Nunaanni najugagarsinnaanermik
akuersissummik pisimasunut ilaqutaasutut ilasimasunut
najugagarsinnaanermik akuersissummik ginnuteqaammut.
Najugagarnissamik  akuersissutegarnissag ~ pillugu  ginnuteqgaatinik
taakkuninnga aamma piffissaligaanngitsumik  najugagarsinnaanermut
akuersissutegarnissaq pillugu ginnutegaatinik tunniussinermut akiliummik
akileegqusisogarsinnaanera aammattaaq periarfissaassaaqg. Tamatuma

saniatigut suliap suliaregginneqgarnissaanik ginnuteqgaammut, tassani
Udlendingestyrelsi, Styrelsen for International Rekruttering aamma
Integration imaluunniit Udlendinge- og Integrationsministereqgarfik
malittarisassat pinegartut malillugit najugagarnissamik akuersissummik
ginnutegaat malillugu aalajangiisimalluni, akiliummik
akilegqusisogarnissaanik  periarfissaliissutegalernissaa,  malittarisassat
atuutilersinneqgarnerisa kingunerissavaat.

Peqqussutip allanngortinneqgarnerata atuutilersinnegarneranut uiggiullugu,
ilaqutariit ataatsimuulerseqqginnegarnerat, piffissaligaanngitsumik
najugagarsinnaanermut akuersissutit, upperisarsiornermut tunngasumik
nalunaajaasut kiisalu ilinniarneq aamma inuussutissarsiorneq il.il. pillugit
suliassagarfinnut ginnuteqgaatit naammagittaalliuutillu tunniunnegarnerannut
akiliutit pillugit Kalaallit Nunaannut nalunaarummik udlendinge- aamma
integrationsministeri atulersitsissasoq naatsorsuutiginegarpog.

Danmarkimi akiutit Kkilliffiisa assinginik, akiliutit annertuussusissaat
aalajangersarnegassasoq naatsorsuutigineqarpog.  Sulisitsisut akiliutinik
akiliinissaannik naalakkiisunik, nalunaarummi malittarisassanik
aalajangersaasogarsinnaassanngilag.

4. Atorfinitsinneqgarneq inatsisinut naapertuuttumik sulisitsisut sulisullu
akornanni sagitsaannermik ilaappat, sulineg  tunngavigalugu
najugagarnissamik akuersissutip itigartitsissutiginegarnera pillugu nunami
allamiut pillugit inatsimmi malittarisassat atuutilersinnegarneri.

Atorfinitsinnegarneq taanna, nunami allamiup isumagatigiissutigisimasaa
imaluunniit negeroorutisiarisimasaa, inatsisinut naapertuuttumik sulisitsisut
sulisullu akornanni saqitsaannermi ilaappat, nunami allamiut pillugit
inatsimmi 8 9 a, imm. 9-mi oqaaseqatigiit siulliit malillugit, Danmarkimi

inuussutissarsiornermut aaqqgissuussinerit arlallit malillugit
najugagarnissamik akuersissut tunniunnegarsinnaanngilag.  Pinegartoq
nunami allamiuusimappat, gallunaatut innuttaassuseqartup
atorfinitsinnegarnissamik isumagatigiissusiaa imaluunniit

negeroorutisiarisimasaa inatsisinut naapertuuttumik sulisitsisut sulisullu
akornanni sagitsaannermi ilaappat, Danmarkimi inuussutissarsiornermi
aaqqgissuussinerit arlallit assigiinngitsut malillugit najugagarnissamik
akuersissummik angusisinnaasimassagaluartumut, nunami allamiumut,
ilagutariinnut tunngassutegartumik gallunaatut innuttaassusilimmik, nunami
allami najugagartumik atassutegartumut 8 9 a, imm. 9-mi ogaaseqatigiit
aappaat malillugit aammattaaq najugagarnissamik akuersissummik
tunniussisogarsinnaanngilag.

Nunanit allamiut pillugit inatsisip, akuunerulersitsinissamut inatsisip, aamma
Det Centrale Personregister pillugu inatsisip allanngortinnegarneri pillugu
inatsisikkut nr. 1488-ikkut, 23. december 2014-imeersukkut (Nunat tamat
akornanni  inuuttassarsiuisarnermik il.il.  aaqqgissuusseqginneq il.il.)
malittarisassaq ilanngunneqgarpog.

Nunami allamiut pillugit inatsimmi 8 9 a, imm. 9-p, Kalaallit Nunaanni
pissutsinut  naleqqussaanerit allannguutigalugit, Kalaallit Nunaannut
atuutilersinnegarnissaa aallarnerniarnegarpog. Atorfinitsinnegarfissatut
suliassagarfik piviusoq inatsisinut naapertuuttumik sulisitsisut sulisullu
akornanni sagitsaannermi ilaatinnegarpat, Kalaallit Nunaanni sulinissaq
tunuliaqutaralugu najugagarnissamik akuersissummik ginnutegaat siunissami
itigartitsissutiginegartarnissaa, tamatuma kingunerissavaa. Sagitsaannerup
inatsisinut  naapertuunnera innersuussutigalugu, nunami  allamiumit
najugagarnissamik akuersissummik ginnuteqaammik
itigartitsissutigineqarnerata kingorna, sagitsaanneq atorunnaarsinnegarpat,
taamaattogarpat nunami allamioq ginnutegaammik nutaamik tunniussissaag.
Itigartitsinerup kingorna sulisitsisut sulisullu akornanni sagitsaanneq
isumagatigiissummut akerliusutut imaluunniit inatsisinut akerliusutut
aalajangiiffigineqarpat, suliap suliareqqgitassanngortinnegarnissaa
piumasagaatiginegarsinnaavog.

Najugagarnissamik sulinissamullu akuersissutip  sivitsornegarnissaanik
ginnutegaat, nunamit allamiumit, atorfinitsitaanermi atugassarititaasuni,
inatsisinut naapertuuttumik sulisitsisut sulisullu akornanni sagitsaannermi
ilaasuni  sulisumit, tunniunniunnegartoq, saqitsaannerup naanissaanut
imaluunniit isumagatigiissutinut akerliusutut imaluunniit allatut inatsisinut
akerliusutut aalajangiiffiginegarnissaanut unitsikkallarnegassaag. Nunami
allamiog, sivitsuinissamik  ginnutegarsimasog, Kalaallit ~ Nunaanni
najugagarnini, sivitsuinissamik ginnutegaatip aalajangiiffigineqarnissaata
tungaanut, ingerlatiinnarsinnaavaa.

Nunami allamiut pillugit inatsimmi § 44 h malillugu, suliffeqarfik inatsisinut
naapertuuttumik  sulisitsisut ~ sulisullu  akornanni  sagitsaannermi
ilaatinneqalerpat, aamma sulinermik inuussutissarsiutillit  kattuffiata
siusinnerusukkut aqutsisogarfimmut nalunaarutigisimasaa
atorunnaarsinneqarpat imaluunniit ~ annertusineqgarpat, sulinermik
inuussutissarsiutillit  kattuffii SIRI-mut nalunaaruteqartassapput. Nunanit
allamiut pillugit inatsisip, akuunerulersitsinissamut inatsisip, aamma Det
Centrale Personregister pillugu inatsisip allanngortinneqgarneri pillugu
inatsisikkut nr. 1488-ikkut, 23. december 2014-imeersukkut (Nunat tamat

akornanni  inuttassarsiuisarnermik il.il.  aaqgissuusseqqginneq il.il.)
malittarisassaq ilanngunneqgarpoq.

Nunami allamiut pillugit inatsimmi § 44 h-p, Kalaallit Nunaanni pissutsinut
naleqqussaanerit allannguutigalugit, Kalaallit Nunaannut
atuutilersinneqgarnissaa aallarnerniarnegarpog. 8 44 h § 9 a, imm. 9-mut,
aamma  Kalaallit ~ Nunaannut  atuutilersinnegartumut,  atatillugu
isiginiarnegassaagq. Atorfinitsitaaneq, nunami allamiup
isumagatigiissutigisimasaa imaluunniit negeroorutisiarisimasaa, inatsisinut
naapertuuttumik  sulisitsisut  sulisullu  akornanni  sagitsaannermi,
najugagarnissamik akuersissummik nalunaarutegarnissamut
ajoqutaasussamik, ilaanersoqg  pillugu  SIRI-p  isummernissamik
periarfissinnegarnissaanut § 44 h-mi malittarisassat Kalaallit Nunaannut
atuutilersinnegarnissaanni siunertarinegarpog.

llanngussaq 1

Schengenimi  suleqatigiinneq aamma EU-mi inatsisilerinermut
tunngasumik aalajangiinerit pillugit

Ataatsimoorussamik  suliassagarfimmi passimik  takutitseqgaarani
imaluunniit nunat assigiinngitsut killegarfiimi  nakkutilliiviginegarani
piumasamik pilluni angalasinnaanerup pilersinnegarnissaa, Schengenimi
sulegatigiinnerup siunertarivaa. Sulegatigiinnermut ilaatillugu Schengenimi
suliassagarfiup  iluani  ataatsimoorussamik  Killegarfinniit  inunnik
nakkutilliineq atorunnaarsinnegarpog.  Tassunga taarsiullugu ilaatigut
Schengenimi suliassaqarfiup Kkillegarfiisa avalliit agqusaarnegarnerannut
malittarisassat  ataatsimoorussat eqqunnegarput aamma  Killegarfiit
gaangerlugit inatsisillu uniogqutillugit nunasiartornerup akiornegarnissaa
pillugit suleqatigiinneq pilersinneqgarluni. Danmarkip, soorlu nunat allat,
Schengenimi sulegatigiinnermi ilaasut assigalugit, Danmarkip killegarfiini
avallerni sunniutegarluartumik nakkutilliinissaq haammassissavaa.

Savalimmiut aamma Kalaallit Nunaat Schengenimi sulegatigiinnermi
pegataanngillat. Isumagatigiissummi aalajangersakkat Savalimmiunut
aamma Kalaallit Nunaannut atuutissanngitsut, Schengenimi
isumagatigiissummut ilaalernissamik gallunaat akuersissutaanni artikili 5,
imm. 1-p taamaalilluni malitsigaa. Tamatuma pegatigisaanik kisianni
inunnik, illuatungaani Savalimmiunit aamma Kalaallit Nunaannit
illuatungaanilu nunat, Schengenimi suleqgatigiinnermi pegataasut akornanni
angalasunik  nakkutilliisogassanngitsoq,  artikili 5, imm. 2-mi
takuneqgarsinnaavog. Tamanna ilaalernissamut isumagatigiissummut
akerliunngippat imaluunniit akornutaanngippat, ilaalernissamut

isumagatigiissummi artikili 6 malillugu ilaalernissamut isumagatigiissummi
nunat avannarliit iluanni passi pillugu pegatigiilluni sulegatigiinnerup iluani
sulegatigiinneq akornuserneganngilag.  Savalimmiut aamma Kalaallit
Nunaata, aamma Danmarkip Schengenimi suleqgatigiinnermut ilanngunnerata
kingorna suli angalanermut aaqgissuussinermi, nunat avannarliit iluanni passi
pillugu peqgatigiilluni suleqatigiinnermut killiussat iluanni
pegataasinnaanerat, taamaaliornikkut qulakkeernegarpog, matumani nunat
avannarliit  iluminni  killegarfiinik  ataatsimoorussamik  passinik
nakkutilliisarnerup atorunnaarsinneqgarnera pillugu aamma nunat avannarliit
avammut killegarfiini nakkutilliinerup isumaginegarnissaanik
pisussaaffeqarneq ilanngullugit. Nunat avannarliit passi pillugu
peqgatigiilluni suleqatigiinnerat 1961-imi Savalimmiut
ilanngunneqarnerisigut  annertusineqarpoq. Kalaallit Nunaat nunat
avannarliit passi pillugu peqatigiilluni sulegatigiinneranni ilaanngilaq,
kisianni angalanermi aaqqissuussinermut, passi pillugu  peqatigiilluni
sulegatigiinnerup iluani killiussani aalajangersarnegartuni pegataalluni.

Killegarfiit avalliit sunniutegarluartumik nakkutilliiviginegarnissaat, kiisalu
nunanut Schengenimi sulegatigiinnermut ilaanngitsunut  Savalimmiuni
aamma Kalaallit Nunaanni killegarfiit avalliit sunniutegarluartumik
nakkutilliiviginegarnissaat ~ nakkutiginegarnissaallu,  kiisalu iliuutsit
taarsiissutaasut pisariagartinnegartut, matumani Schengenimi
paasissutissiuinermi systemip (SIS-ip) atornegarnissaa pillugu malittarisassat
atuutilersinnegarsimanerat aamma sunniutegarluarnerat ilaalernissamut
isumagatigiissutip naammassinegarnissaanut piumasagaataasog, tassunga
atatillugu qallunaat Schengenimut isumagatigiissummut ilaalernissamik
isumagatigiissutaani allattaaviup naggataani takussutissami
aalajangerneqarpog. Taamaalilluni gallunaat ilaalernissamut
isumagatigiissutaanni allattaaviup naggataani takussutissami savalimmiut
Kalaallillu Nunaata killegarfiini avallerni aamma sunniuteqarluartumik
nakkutilliinissaminut nakkutiginninnissamillu Danmarki pisussaaffilerpoqg.
savalimmiut ~aamma  Kalaallit ~ Nunaata  killegarfiisa  avalliit
sunniutegarluartumik nakkutilliiviginegarnissaannut atugassanik SIS-imi
paasissutissat Savalimmiunit aamma Kalaallit Nunaannit
tikinnegarsinnaassasut, allattaaviup naggataani takussutissani taamatuttaaq
takuneqgarsinnaavoq. Allattaaviup naggataani takussutissat Savalimmiunut
aamma Kalaallit Nunaannut tunngatillugu Schengen pillugu malittarisassat
pillugit piumasagaatinik peqgissaarunnerusanik tigussaasunik
allattuinngilag.

Schengenimi suleqatigiinnermut aamma killegarfinnik nakkutilliinermut

aamma EU-mi  Kkillegarfiit ~ gaangerlugit  pinerluttuliornerup
akiornegarnissaata ikorfartornegarnissaanut annertuumik pingaarutilinnik
EU-mi  peqqussutit arlallit  akuerinegarsimapput. Peqqussutit

naammassineqareersut,  soorlu  Schenginimi  killegarfiit  pillugit
malittarisassat, SIS pillugu peqqussutit, EES pillugu pegqussut aamma

Qupperneq 14



ETIAS pillugu pegqussut, massakkuugallartoq peqqussutit tulliuttut
pinegarput:

- Nunanit pingajuusunit innuttaasunut najugagarsinnaanermik akuersissutit
assigiiaartumik ilusilersorneqgarnissaat pillugit ~ Siunnersuisogatigiit
peqqussutaat EF) nr. 1030/2002, 13. juni  2002-imeersoq
kingusinnerusukkullu allannguutai.

- Killeqgarfiit aamma visummit pillugit EU-mi paasissutissat pillugit
systemit akornanni  sunniuteqgarluartumik suleqatigiissinnaanermut
paasissutissanillu avitseqgatigiissinnaanermut killiliussat
aalajangersarnegarnerat pillugit Europa-Parlamentip aamma
Siunnersuisogatigiit pegqussutaat (EU) 2019/817. 20. maj 2019-
imeersoq, aamma Europa-Parlamentip aamma Siunnersuisogatigiit
peqqgussutaat (EF) nr. 767/2008, (EU) 2016/399, (EU) 2017/2226, (EU)
2018/1240, (EU)  2018/1726 aamma  (EU)  2018/1861,
Siunnersuisoqatigiit aalajangiinerat 2004/512/EF aamma
Siunnersuisogatigiit aalajangiinerat 2008/633/RIA.

- Politiit  akornanni  suleqgatigiinnermut aamma inatsisilerinermut
tunngasumik sulegatigiinnermut, gimaasunut aamma nunasiartortarneq
pillugit aamma immikkoortut taakku S1S-imut tunngassutegartut, EU-mi
paasissutissat  pillugit  systemit akornanni  sunniutegarluartumik
sulegatigiissinnaanermut  paasissutissanillu avitseqatigiissinnaanermut
peqqussutini  killiliussat pillugit aalajangersaanerit pillugit Europa-
Parlamentip aamma Siunnersuisogatigiit peqqussutaat (EU) 2019/818,
20. maj 2019-imeersog aamma peqqussutit (EU) 2018/1726-p, (EU)
2018/1862-p aamma (EU) 2019/816-p allanngortinnegarneri pillugit.

- lIsernermut- aamma aallarnermut systemip (EES-ip) piffissap
ingerlanerani aallartitikkiartuaartinnegarnissaa taassumalu
kingusinnerusukkut allannguutai pineqartillugit, utaqqiisaagallartumik
EES pillugu pegqussummi aamma Schenginimi killegarfiit pillugit
malittarisassat ilaasa utaqqgiisaagallartumik avagqunnegarsinnaanerat
pillugit peqqussutissatut siunnersuut.

Inatsisilerinermut tunngasut aamma nunap iluani suliassagarfiit pillugit
gallunaat nangaassutaanni (aallaaviatigut EU-p killegarfiit pillugit
nakkutilliineranik,  nunat  allamiut  pillugit  politikianik,  inuit
sakkutuujunngitsut, pillaasarneq aamma politiit pillugit Danmarkip
avataanniinnera) peqqussutit ilaatinnegarput. Schengenimi malittarisassanik
peqqussutit pitsanngorsaataammata, gallunaat naalakkersuisuisa Danmarki
sinnerlugu  peqqussutit  akuersissutigaat aamma taamaaliornermikkut
Danmarkip aamma naalagaaffiit ilaasortaasut allat aamma Schengenimi
nunat ilaasut, peqgqussutinit pituttornegartut akornanni, naalagaaffiit
akornanni pisussaaffimmik pilersitsipput.

Najugagarnissamik akuersissutit assigiissaartumik ilusilersorneqgarnissaat
pillugu peqgqussutikkut, naalagaaffiit ilaasortaasut visummit sivisuumik
atuuttussat aamma —  najugagarnissamik  akuersissutit  pillugit
ingerlatseriaatsinut malittarisassat aalajangersarneqgarput.

Aammattaaq inatsisissatut siunnersuummut nr. 167-imut, 16. marts 2011-
imeersumut innersuussisogarpog.

Sunniutegarluartumik sulegatigiissinnaanermut paasissutissanillu
avitseqatigiissinnaanermut  killiliussat  aalajangersarneqarnerat  pillugit
peqqussutitigut, isernermut- aamma aallarnermut systemip (EES-ip),
visummit pillugit paasissutissiuinermi systemip (VIS-ip), angalaneq pillugu
paasissutissat aamma aallarnissamut akuersissutit pillugit EU-p systemia
(ETIAS), Eurodac, Schengenimi paasissutissiuinermi systemip (SIS-ip),
aamma nunani pingajuusuni innuttaasut pillaatissinnegarsimasut pillugit
nalunaarsuiffinnit paasissutissanik avitsegatigiinnissamut europamiut

paasissutissiuinermi systemiata (ECRIS-TCN-ip) akornanni,
sunniuteqgarluartumik sulegatigiissinnaanerup paasissutissanillu
avitseqgatigiissinnaanerup qulakkeerinninnissaanut killiliussaq

aalajangersarneqgarpog.

Sunniutegarluartumik sulegatigiissinnaanerup paasissutissanillu
avitseqatigiissinnaanerup qulakkeernegarneratigut, killegarfinni avallerni
isernermut- aamma aallarnermut nakkutilliinermi sunniunniutegarluartumik
nakkutilliinerup pitsanngorsaaviginegarnissaa aamma siunertarisaminut
naleqquttuunissaa, inatsisinik  unioqqutitsisumik  nunasiartortarnerup
pitsaaliornegarnissaanut aamma  akiornegarnissaanut  pegataanissadg,
gaffasissumik isumannaatsuunissamut peqgataanissaq, visummit pillugit
ataatsimoorussamik politikkegarnissap naammassinegarnissaata
pitsanngorsarnegarnera, nunat tamat akornanni illersornegarnissamik
ginnutegaatit pillugit misissuinerni ikiuineq, peqgarniisaarniarnerit aamma
iliuutsit ilungersunartut pillaatissiissutaasinnaasut allat
pitsaaliornegarnissaannut, paasinegarnissaannut aamma
pinerluttogarsimaneranik paasiniaaffiginegarnissannut pegataanissaqg aamma
inuit ilisimaneganngitsut kinaassusersinegarnissaasa
ajornannginnerulernissaanut ikiuunnissag, peqqussutit siunertarivaat.

Peqqussutitigut ilaatigut europami ujaasinissamut pulaffik pilersinneqgassaadg,
taakkualu ilaatigut VIS-imi, ETIAS-imi, Eurodac-imi, SIS-imi aamma
ECRIS-TCN-imi,  ataatsimoorussamik  timikkut  asseganngitsumik
ilisarnaatinik assigiissitsinermut sullissivimmi aamma ataatsimoorussamik
kinaassutsinut  nalunaarsuiffimmi, ataatsikkut apegqutegaategarnissaq
periarfississavaat.

Aammattaaq inatsisissatut siunnersuummi nr. L 40-imi, 5. oktober 2023-
imeersumi immikkoortoq 2.7 innersuussutiginegarpog.

Isernermut- aamma aallarnermut systemip (EES-ip) piffissap ingerlanerani
aallartitikkiartuaartinnegarnissaa pineqartillugu, utaqqgiisaagallartumik EES
pillugu pegqqussummi aamma Schengenimi killegarfiit pillugit malittarisassat
ilaasa utaqqiisaagallartumik avagqunneqarsinnaanerat pillugit
peqqussutissatut  siunnersuutikkut, EES-ip  piffissap  ingerlanerani
aallartitikkiartuaartinnegarnissaa, EES pillugu pegqussummi Schengenimi
aamma Killegarfiit pillugit malittarisassat aalajangersakkat ilaasa
avagqunneqarsinnaanerannik ilallugit, tunngavissaq pilersinnegarpoq,
tassanilu naalagaaffiit ilaasortaasut tamakkiisumik systemimik atuinissaat
piumasagaataavoq.

llaatigut  naalagaaffiit  ilaasortaasut  qganoq  piareersimatiginertik
tunngavigalugu EES-imik atuilernissamut nalegqussarnissamik, aamma
pitsaanerusumik ingerlatsiumalluni  aamma  killegarfinni  avallerni
utaqgisarnerit sivisuut pinissaat pinaveersaartinniarlugit, systemip piffissap
ingerlanerani  eqqukkiartuaartitsinissaannik, siunnersuutip taamaalilluni
tunivai.

Siunnersuut EU-mi juli 2025-imi inaarutaasumik akuersissutiginegarnissaa
naatsorsuutiginegarmat, maluginiarnegassaag.

Aammattaaq inatsisissatut siunnersuummi nr. L 196-imi, 4. juni 2025-
imeersumi immikkoortoq 2.4 innersuussutiginegarpog.

